Bæjarráð  Hveragerðisbæjar


Fundargerð 369. fundar


Ár 2004, fimmtudaginn 15. janúar kl. 8:00 kom bæjarráð saman til fundar á skrifstofu bæjarins.

Mættir voru: Herdís Þórðardóttir, Magnús Ágústsson og Aldís Hafsteinsdóttir. Ennfremur sátu fundinn Orri Hlöðversson bæjarstjóri og Helga Kristjánsdóttir skrifstofustjóri sem ritaði fundargerð í tölvu.

Herdís Þórðardóttir, formaður setti fund og stjórnaði.  

Í upphafi fundar vill bæjarráð nota tækifærið og óska Magnúsi Þór Sigmundssyni til hamingju með verðlaunin sem hann hlaut við afhendingu á íslensku tónlistaverðlaununum í gærkvöldi.

Formaður bæjarráðs leitaði eftir athugasemdum við fundarboð en engar komu fram. 

Eftirfarandi fært til bókar:

1. Bréf sem borist hafa frá;

1.1. Listasafni Árnesinga frá 4. janúar 2004. 

Í bréfinu er óskað eftir að Hveragerðisbær felli niður fasteignaskatt og þjónustugjöld vegna fasteignar safnsins. Jafnframt er óskað eftir þjónustu frá Hveragerðisbæ vegna umhirðu á lóð og bílaplani sem tilheyra eigninni.

Bæjarstjóra falið að svara erindinu

1.2. Sambandi íslenskra sveitarfélaga frá 5. janúar 2004. 

Í bréfinu eru stjórnendur sveitarfélaga hvattir til að standa fast að baki útgáfu tímaritsins Sveitarstjórnarmál.

Lagt fram til kynningar.

1.3. Kristjáni Jónssyni og Unu Runólfsdóttur frá 5. janúar 2004. 

Í bréfinu óska þau eftir endurskoðun á erindi sínu, sem áður hefur verið hafnað af Skipulagsnefnd, um að fá að breyta notkun á fasteign sinni Breiðumörk 23 úr verslunar- og þjónustuhúsnæði í íbúðarhúsnæði. 

Meirihluti Bæjarráðs telur ekki forsendur til að breyta ákvörðun Skipulagsnefndar í málinu. Jafnframt er vísað til samþykktar bæjarstjórnar frá síðastliðnu hausti sem fjallar um skipulagsmál í elsta hluta Hveragerðisbæjar og kveðið er á um að skipulagsbreytingum skuli vísað til gerðar aðalskipulags.

Aldís Hafsteinsdóttir sat hjá.

1.4. Andlegu Svæðisráði Bahá´ia frá 8. janúar 2004.

Í bréfinu óskar Svæðisráð Bahá´ia eftir að fá niðurfelld fasteignagjöld af hluta fasteignarinnar að Breiðumörk 13 á meðan að starfsemi safnaðarins fer þar fram.

Samþykkt að fella niður fasteignaskatt á húsnæðið. 

1.5. Sambandi íslenskra sparisjóða frá 8. janúar 2004.

Í bréfinu óskar samband íslenskra sparisjóða eftir því að bæjarstjórn Hveragerðisbæjar leggi sparisjóðnum lið gegn áformum KB banka um að kaupa SPRON.

Lagt fram til kynningar

2. Fjárhagsleg málefni.

2.1.      
Verk- og þjónustusamningur Íslandspósts hf og  Upplýsinga-miðstöðvar Suðurlands.

Lagður fram verk- og þjónustusamningur milli Íslandspósts hf og Upplýsingamiðstöðvar Suðurlands.

Bæjarráð samþykkir að fresta afgreiðslu en felur bæjarstjóra að ræða forsendur samningsins við forsvarsmenn Íslandspósts. 

  2.2.      
Stuðningur við tónlistarnemendur sem stunda nám sitt í Reykjavík.

Lagt fram minnisblað bæjarstjóra vegna stuðnings við tónlistarnemendur sem stunda nám sitt í Reykjavík. Þar er lagt til að stuðningi við tónlistarnemendur, sem samþykktur var í bæjarráði þann 7.ágúst síðastliðinn, verði haldið áfram óbreyttum þangað til niðurstaða liggur fyrir í viðræðum Sambands sveitarfélaga og Menntamálaráðuneytisins um stuðning ríkisvaldsins við málið. Að þeim tíma liðnum mun Hveragerðisbær móta stefnu í málinu til langs tíma. 

Tillagan samþykkt.

2.3.      
Þriggja ára fjárhagsáætlun 2005-2007.

Bæjarstjóri kynnti þriggja ára fjárhagsáætlun fyrir árin 2005-2007. 

Samþykkt að vísa áætluninni til fyrri umræðu í bæjarstjórn.

3. Tæknileg málefni.

3.1. Lóðaumsókn vegna lóða við Dynskóga.       
 
Lögð fram umsókn frá Ö.R. Tréverk um lóðirnar Dynskóga 11, 13, 15 og 17. 

Erindinu hafnað þar sem lóðirnar hafa ekki verið auglýstar og því ekki lausar til úthlutunar. 

4. Verkfundargerðir.

4.1. Gatnagerð 2003-2004 Sunnumörk, Austurmörk og Hraunbær frá 8. janúar 2004. 
Fundargerðin samþykkt.

Fundargerð upplesin og samþykkt. 

Fleira ekki gert og fundi slitið kl. 9:20


Herdís Þórðardóttir, (sign.)


Magnús Ágústsson, (sign.) 


Aldís Hafsteinsdóttir,  (sign.)


Orri Hlöðversson, (sign)


Helga Kristjánsdóttir, (sign)

